                                           Қырҭтәыла аоргантә закәан
                                                 Ареферендум иазкны
 Қырҭтәыла 2002 шықәса жьҭаарамза 19 аоргантә азакәан №1746 - ССМI, №29, 26.11.2002 ш., ахәҭаҷ 132
                                               Ахы I. Азеиԥш аԥҟаԥҵақәа 
 
  Ахәҭаҷ 1. Ареферендум
  1. Ареферендум ауп азеиԥш-жәлартә азҵаара абжьыҭарала, иалукаартә акрызҵазкуа аҳәынҭқарратә азҵаарақәа аҵыхәтәаны рыӡбаразы. 
  2. Ареферендум ажәлар рзинмчра анагӡара аформак ауп, иарбан ирманшәалоу Қырҭтәыла аконституциала, абри азакәанла.
  3. Ареферендум имҩапысуеит Қырҭтәыла аҵакырадгьыл зегь аҟны.
  4. Ареферендум еиҿкаахоит еицырзеиԥшу, еиҟароу агәаԥхара ишиашоу аарԥшра иахықәкны, ихҩоу абжьыҭарала. 
  5. Атәылауаҩцәа ареферендумаҿ иалахәуп ишиашоу, хаҭала. Ареферендум алахәыла цыԥхьаӡа имоуп абжьык. 
  6. Ареферендумаҿ аҽалархәра ихақәиҭуп, атәылауаҩцәа рхатәгәаԥхара аарԥшра аконтроль азин ыҟаӡам.
  7. Ареферендум имазеихоит, имҩаԥысуеит иаартны.
  Ахәҭаҷ 2. Ареферендум алахәылацәа
  1. Ареферендумаҿ аҽалархәра азин имоуп Қырҭтәыла атәылауаҩ, дарбану ареферендум амҩаԥгара амшаз изхыҵыз 18 шықәса, арасса, ацәа аԥшшәы, абызшәа, ахаҵа(аԥхыс), арелигиа, аполитикатә, даҽа хәаԥшырақәак, амилаҭтә, аетникатә, асоциалтә атәызаара, ахыҵхырҭа, амалтә, ахьӡтә ҭагылазаашьа, анхарҭа ҭыԥ иамыхәаԥшыкәа.
  2. Ареферендумаҿ аҽалархәра азин имаӡам атәылауаҩ, дарбану:
  а) аӡбарҭа аӡбамҭала иԥхьаӡоу ацхыраара зоуа ҳәа, иҭыԥырку иашьашәалоу астационартә амедицинатә аусбарҭаҿ;
  Фб) аӡбарҭа азыӡбала иалукаартә ихьанҭоу ацәгьауразы иҟоу ашьауӷа анагӡаратә усбарҭаҿ. 
  Қырҭтәыла 2010 шықәса хәажәкырамза 9 аоргантә азакәан №2722 - ССМI, №12, 24.03.2010 ш., ахәҭаҷ 43
  Қырҭтәыла 2015 шықәса хәажәкырамза 20 аоргантә азакәан №3403 - авебдаҟьа, 31.03.2015 ш. 
  Қырҭтәыла 2018 шықәса ԥхынгәымза 21 аоргантә азакәан №3267 - авебдаҟьа, 13.08.2018 ш. 
  Ахәҭаҷ 3. Ареферендумтә зҵаарақәа
  1. Ареферендум иҟалар алшоит еиҿкаахар иалукаартә акрызҵазкуа аҳәынҭқарратә азҵаарақәа рзы, урҭ рыбжьара Қырҭтәыла азакәанқәа рыла, адунеижәларбжьаратәи аиқәышаҳаҭрақәа, аилазарақәа рыла акырӡа акрызҵазкуа азҵаарақәа, апринципқәа ирызкны.
  1¹. Ареферендум иҟалар алшоит иара убас еиҿкаахар азеиԥ-аҳәынҭқарратә ашәахтә ахкы ҿыц алагалара, акциз ада, ма азеиԥш-аҳәынҭқарратә ашәахтә ахкы иахәаԥшны иҟоу азыԥҵәа хыхьтәи аҳәаа азырҳара иахықәкны. 
  2. Иҟалаӡом ареферендум амҩаԥгара:
  а) азакәан адкылараз ма ақәхразы;
  б) амнистиа ма ашьауӷа ахыхра иахҟьаны;
  г) адунеижәларбжьаратәи аиқәышаҳаҭра аратификациа ма абжьыхра иазкны;
  д) убри аҩыза азҵаараз, иарбану иазгәазҭоу ауаҩы ихадоу иконституциатә азин аԥкра. 
  Қырҭтәыла 2013 шықәса цәыббрамза 6 аоргантә азакәан №1018 - авебдаҟьа, 29.03.2013 ш. 
  Қырҭтәыла 2018 шықәса ԥхынгәымза 21 аоргантә азакәан №3267 - авебдаҟьа, 13.08.2018 ш. 
  Ахәҭаҷ 4. Ареферендум аиҿкаара
  1. Қырҭтәыла апрезидент азинмчра имоуп Қырҭтәыла апарламент, Қырҭтәыла аиҳабыра ма ианеиҵаха 200000 алхҩцәа рыҳәарала иԥҵәахар ареферендум уи аԥҵәараз аҳәара адкылара аҟынтә 30 мшы рыҩныҵҟа.
  1¹. Абри азакәан а-3-тәи ахәҭаҷ 1¹ апунктла иазгәаҭоу аҭагылазаашьаан ареферендум аԥҵәара аинициациа азин иамоуп мацара Қырҭтәыла аиҳабыра.
  2. Ареферендум амҩаԥгара иҟалаӡом:
  а) Қырҭтәыла бџьарла ақәлараан;
  б) атәыла аибашьратә ҭагылазаашьаҿ аҟазаараан;
  г) амассатә аилаҩынтра, арратә аарҳәра, бџьарла еибыҭоу ақәгылара, аекологиатә катастрофақәа, аепидемиақәа раан ма даҽа ҭагылазаашьақәак раан, аҳәынҭқарратә аиҳабыратә органқәа ианагу аконституциатә азинмчрақәа ишахәҭоу анагӡара алшара. 
  3. Азҵаарак азы ареферендум аԥҵәара иҟалаӡом шықәсык аҩныҵҟа убри амш аҟынтә, аофициалла ианрыларҵәахаз абри азҵаараз имҩаԥгоу ареферендум алҵшәақәа.
  Қырҭтәыла 2013 шықәса цәыббрамза 6 аоргантә азакәан №1018 - авебдаҟьа, 29.03.2013 ш. 
  Қырҭтәыла 2018 шықәса ԥхынгәымза 21 аоргантә азакәан №3267 - авебдаҟьа, 13.08.2018 ш. 
 Ахәҭаҷ 5. Ареферендум абызшәа 
  Қырҭтәыла аҟны ареферендум имазеихоит, имҩаԥысуеит ақырҭуа бызшәала, мацара Аҧсны аҟны - иара убас аԥсуа бызшәала. 
  Ахәҭаҷ 6. Ареферендум аиҿкаара аматериалла арманшәалара
  1. Ареферендум аиҿкаара аматериалла арманшәалара инагӡахоит Қырҭтәыла аҳәынҭқарратә биуџьет ахарџьла.
  2. Амуниципалитет аорганқәа идырманшәалоит ареферендум армазеира, аиҿкаара азы иахәҭоу ахыбрақәа, аиҿартәырақәа азоужьра, армазеира. 
  Қырҭтәыла 2020 шықәса ԥхынгәымза 15 аоргантә азакәан №6864 - авебдаҟьа, 28.07.2020 ш.
  Ахәҭаҷ 7. Агитациа
  1. Атәылауаҩцәа, аполитикатә партиақәа, атәылауаҩцәа ауаажәларратә реидгылақәа, аинициативатә гәыԥқәа азин рымоуп ԥынгылада инарыгӡар агитациа ареферендум иадҳәаланы, иара убас ареферендумаз иқәыргылоу азҵаара акәша-мыкәша.
  2. Ареферендум ма уи азы иқәыргылоу азҵаара иазкны агитациа иҟалаӡом инарыгӡар ареферендумтә комиссиа алахәылацәа.
  3. Агитациа ареферендум амшаан иҟалаӡом.

  Ахәҭаҷ 8. Ауаажәларратә гәаанагара аҭҵаара аиҿкаара, алҵшәақәа рыларҵәара
  1. Иҟалаӡом ареферендум амшаан абжьыҭара иалгаанӡа ауаажәларратә гәаанагара аҭҵаара. Алшара ыҟоуп заа инагӡоу аҭҵаара алҵшәақәа рыларҵәара ма ахцәажәара ареферендум амшынӡа мчыбжьык шагу, урҭ ишиашоу ма иԥиам аимадара рымазар ареферендумаз иқәыргылоу азҵаара аҟны. 


                                                   Ахы I¹. Аплебисцит  
  Қырҭтәыла 1996 шықәса абҵарамза 29 аоргантә азакәан №460 - апарламент агентрақәа №27-28/4, 21.11.1996 ш., ад.52
  Ахәҭаҷ 8¹. Аплебисцит азԥҵәара, амҩаԥгара аҵас 
  1. Аплебисцит ауп абжьыҭарала азеиԥш-жәлартә азҵаара иалукаартә акрызҵазкуа аҳәынҭқарратә азҵаарақәа рзы Қырҭтәыла алхҩцәа ма урҭ рыхәҭа ргәаанагара аилкааразы.
  2. Аплебисцит иԥиҵәоит Қырҭтәыла апремиер-министр.
  3. Аплебисцит алҵшәақәа аҳәынҭқарратә аиҳабыра аорганқәа рзы арекомендациатә ҟазшьа амоуп. 
  4. Аплебисцит амҩаԥгара иакьысуеит абри азакәанла ишьақәыргылоу аҵасқәа, абриҵәҟьа азакәан а-4-тәи ахәҭаҷ ада. 
  Қырҭтәыла 1996 шықәса абҵарамза 29 аоргантә азакәан №460 - апарламент агентрақәа №27-28/4, 21.11.1996 ш., ад.52
  Қырҭтәыла 2013 шықәса цәыббрамза 6 аоргантә азакәан №1018 - авебдаҟьа, 29.03.2013 ш. 
                                   Ахы II. Ареферендум армазеира, аԥҵәара 
  Ахәҭаҷ 9. Ареферендум аԥҵәара 
  1. Ареферендум иԥиҵәоит Қырҭтәыла апрезидент адҵарала, иарбану изҭаху Қырҭтәыла апремиер-министр инапаҵаҩымҭа, убри аҭагылазаашьа ада, ареферендум ианыԥҵәахоу Қырҭтәыла аиҳабыра аҳәарала. 
  2. Ареферендум иармазеиуеит, имҩаԥнагоит ихадоу ареферендумтә комиссиа.
  Қырҭтәыла 2013 шықәса цәыббрамза 6 аоргантә азакәан №1018 - авебдаҟьа, 29.03.2013 ш. 
  Қырҭтәыла 2018 шықәса ԥхынгәымза 21 аоргантә азакәан №3267 - авебдаҟьа, 13.08.2018 ш. 
  Ахәҭаҷ 10. Ареферендум аиҿкаара аинициативатә гәыԥ
  1. Ареферендум амҩаԥгара аинициатива алхҩы итәызар, иҿиоит аинициативатә гәыԥ. Аинициативатә гәыԥ асиаҿ иазгәаҭахароуп уи алахәыла цыԥхьаӡа ихьӡ, ижәла, дахьынхоу аҭыԥ, иконтакттә аҭел аномер. Аинициативатә гәыԥ ареферендум азы иадгалоу азҵаара ишахәҭоу, конкретла еиқәнаршәапоуп. 
  2. Аинициативатә гәыԥ ихадоу ареферендумтә комиссиахь ахырхара ҟанаҵоит аҳәарала, арегистрациаҿ иаланаҵарц аинициативатә гәыԥ ала ареферендум азы иадгалоу азҵаара, азҵаара аформаркра еилкаахароуп аинициативатә гәыԥ аҟны аиқәышаҳаҭрала.
  3. Ихадоу ареферендумтә комиссиа ареферендум азы иадгалоу азҵаара, аинициативатә гәыԥ аилазаара иалаҵоит арегистрациаҿ, абри иазкны аофициалтә апрессаҿ ирыланарҵәоит аинформациа, аинициативатә гәыԥ аҭыӡҭыԥ. 
  4. Ареферендум азы иадгалоу азҵаара иалаҵахоит алхҩцәа рнапаҵаҩымҭақәа рыбӷьыцаҿ. 
  5. Ареферендум аиҿкаара аинициативатә гәыԥ иаиуеит арегистрациаҿ алаҵара иазкны ахырхара аҟынтә мызкы аҩныҵҟа. Арегистрациаҿ алаҵараз мап ацәкра азин ыҟоуп, еилагазар абри азакәан аҭаххарақәа.
  6. Аинициативатә гәыԥ алшара амоуп арегистрациаҿ алаҵараз мап ацәкра аҟынтә 5 мшы аҿҳәара аҩныҵҟа иазашшыр уи иашьашәалоу араионтә (ақалақьтә) аӡбарҭаҿ, иарбану 5 мшы аҿҳәара аҩныҵҟа еилзыргоу ашшыбӷьыц, ишьҭызхуа аӡбамҭа, иарбану иҟалар зылшоу иазашшхар азакәанԥҵарала ишьақәыргылоу аҵасла.
  Қырҭтәыла 2005 шықәса рашәарамза 23 аоргантә азакәан №1739 - ССМI, №36, 11.07.2005 ш., ахәҭаҷ 226
  Қырҭтәыла 2017 шықәса ԥхынгәымза 26 аоргантә азакәан №1277 - авебдаҟьа, 29.07.2017 ш. 
  Ахәҭаҷ 11. Анапаҵаҩымҭақәа реизгара аҵас, аҿҳәарақәа
  1. Аинициативатә гәыԥ анапаҩымҭақәа реизгара иалагоит арегистрациатә агәраргага адкылара амш аҟынтә.
  2. Анапаҵаҩымҭақәа еизгахароуп аинициативатә гәыԥ аҟны еиқәышаҳаҭу, ихадоу ареферендумтә комиссиа ала ишьақәыргылоу аҿырԥштәы абӷьыцаҿ. Абри аҩыза ес-бӷьыцаҿ рнапы аҵарҩуеит 50 атәылауаҩык еиҳамкәа, иарбанқәоу рхаҭа иҭарыҩыроуп ахьӡ, ажәла, аира ашықәс, апаспорт аномер, аҭыӡҭыԥ, анапаҵаҩымҭа арыцхә. Хыхь иарбоу адыррақәа рыла ихарҭәаау абӷьыц цыԥхьаӡа, ахатә аҭыӡҭыԥ азгәаҭарала, инапы аҵаиҩуеит анапаҩымҭақәа реизгараз аԥхықәра зду ахаҿы, уи инапаҵаҩымҭа игәаҭахароуп анотариалтә биуро аҟны.
  Қырҭтәыла 2020 шықәса ԥхынгәымза 15 аоргантә азакәан №6864 - авебдаҟьа, 28.07.2020 ш.
  Ахәҭаҷ 12. Анапаҵаҩымҭақәа реизгара алҵшәақәа рыҭҵаара
  1. Ихарҭәаау анапаҵаҩымҭақәа рыбӷьыц ишьҭхоит аинициативатә гәыԥахь, иарбану ишьақәзыргылоу иҳасабу адыррақәа анапаҩымҭақәа реизгара алҵшәақәа ирызкны, атәылауаҩцәа анапаҵаҩратә бӷьыцқәа акны изышьҭуа ихадоу ареферендумтә комиссиахь арегистрациатә агәраргага адкылара амш аҟынтә хы-мза иахмырԥакәа.
  2. Ихадоу ареферендумтә комиссиа игәанаҭоит иалалаз адыррақәа, иаԥхьаӡар, урҭ ишаҿагылам абри акомиссиа аҭаххарақәа, ахатә алкаа, аинициативатә гәыԥ аҳәара ареферендум аиҿкаара иазкны иднагалоит апрезидент адыррақәа ралалара аҟынтә мызкы иахмырԥакәа. 
  3. Иаарԥшхар, атәылауаҩ ҩынтә ма еиҳаны инапы шаҵаиҩыз арзаҳал ареферендум аиҿкаара иазкны, уи инапаҵаҩымҭақәа зегь иаԥыхуп ҳәа иԥхьаӡахоит. 
  Ахәҭаҷ 13. Ареферендум аиҿкаараз аҳәара иадҳәалоу аӡбамҭа ашьҭыхра 
  1. Азҵаара ареферендум иазкны ихадоу ареферендумтә комиссиа иднагалоит Қырҭтәыла апрезидент.
  2. Ареферендум аиҿкаараз аҳәара иадҳәаланы Қырҭтәыла апрезидент ишьҭихуеит анаҩстәи аӡбамҭақәа руакы:
  а) ареферендум арыцхә аԥҵәара иазкны;
  б) ареферендум аиҿкаараз аҳәара имзызрку мап ацәкра иазкны.
  3. Ареферендум аԥҵәара иазкны аӡбамҭа ирыларҵәахоит Қырҭтәыла апрезидент идҵарала, ареферендум аԥҵәара иазкны Қырҭтәыла апарламент/Қырҭтәыла аиҳабыра аҳәара, иара убас Қырҭтәыла аоргантә закәан “Қырҭтәыла алхратә кодекс” 177-тәи ахәҭаҷла иазгәаҭоу Қырҭтәыла ихадоу алхратә комиссиа алкаа адкылара аҟынтә 30 мшы рыҩныҵҟа. Қырҭтәыла апрезидент идҵара иахәҭоуп Қырҭтәыла апремиер-министр инапаҵаҩымҭа, убри аҭагылазаашьа ада, ареферендум ианыԥҵәахоу Қырҭтәыла аиҳабыра аҳәарала. 
  4. Ареферендум амҩаԥгара иазкны адҵараҿ иаагазароуп уи аиҿкаара арыцхә, ареферендумаз иқәыргылоу азҵаара иашоу аформаркра. Абри адҵара ауааԥсыра адырра роуеит аофициалтә апрессала, амассатә информациа даҽа хархәагак ала, адҵара аужьра аҟынтә 3 мшы иахмырԥакәа. 
  5. Ареферендум арыцхә аԥҵәара иазкны Қырҭтәыла апрезидент идҵара рыларҵәара аҟынтә 7 мшы аҿҳәара аҩныҵҟа Қырҭтәыла аиҳабыра ишьҭнахуеит ақәҵара ареферендум аиҿкаара арманшәалара иазкны, излаҳәаақәҵахоу афинансыркра, ареферендум аиҿкаара иадҳәалоу даҽа азҵаарақәак. 
  Қырҭтәыла 2013 шықәса цәыббрамза 6 аоргантә азакәан №1018 - авебдаҟьа, 29.03.2013 ш. 
  Қырҭтәыла 2018 шықәса ԥхынгәымза 21 аоргантә азакәан №3267 - авебдаҟьа, 13.08.2018 ш. 
  Ахәҭаҷ 14. Ареферендум аиҿкаара аҿҳәарақәа
  1. Ареферендум имҩаԥгахоит ҩымз рышьҭахь, фымз иахмырԥакәа Қырҭтәыла апрезидент ила ареферендум аиҿкаара иазкны аӡбамҭа адкылара амш аҟынтә.
  2. (Иалхуп - 06.09.2013, №1018).
  Қырҭтәыла 2013 шықәса цәыббрамза 6 аоргантә азакәан №1018 - авебдаҟьа, 29.03.2013 ш. 
  Ахәҭаҷ 15. Ареферендум аиҿкаара
  Қырҭтәыла апарламент, Қырҭтәыла аиҳабыра, аинициативатә гәыԥ азинмчра рымоуп идырхынҳәыр рхатә аҳәара ареферендум аиҿкаара иазкны Қырҭтәыла апрезидент ила ареферендум аԥҵәара иазкны аӡбамҭа ашьҭыхраанӡа. 
  Қырҭтәыла 2013 шықәса цәыббрамза 6 аоргантә азакәан №1018 - авебдаҟьа, 29.03.2013 ш. 
                                   Ахы III.  Ареферендум аиҿкаара аҵас
  Ахәҭаҷ 16. Ареферендумтә комиссиақәа
  1. Ареферендум аиҿкаара, амҩаԥгара идырманшәалоит:
  а) ихадоу ареферендумтә комиссиа;
  б) аокругтә ареферендумтә комиссиақәа;
  г) араионтә ареферендумтә комиссиақәа.
  2. Ихадоу ареферендумтә комиссиа, аокругтә ареферендумтә комиссиақәа руалԥшьақәа рынагӡара рыхәда иқәлоит ишашьашәалоу еиԥш Қырҭтәыла ихадоу, аокругтә алхратә комиссиақәа. Араионтә ареферендумтә комиссиақәа иаԥҵахоит Қырҭтәыла аоргантә закәан “Қырҭтәыла алхратә кодекс” иашьашәаланы, араионтә алхратә комиссиақәа раԥҵаразы ишьақәыргылоу аҵасла. Ареферендум амҩаԥгара амш иақәшәозар азеиԥш алхрақәа рымҩаԥгара амш, араионтә ареферендумтә комиссиақәа рфункциақәа рыхәда иқәлоит абри алхрақәа рзы иаԥҵоу араионтә алхратә комиссиақәа.
  3. Ареферендумтә комиссиақәа аусура иаҟәыҵуеит ареферендум алҵшәақәа аофициалла иашаарыларҵәахазҵәҟьа.
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
 Ахәҭаҷ 17. Аинициативатә гәыԥ алахәылацәа ралахәра ареферендумтә комиссиақәа русураҿ
  Ареферендум иԥҵәазар алхҩцәа рыҳәара иашьаҭакны, аинициативатә гәыԥ азин амоуп данаҭар ахылаԥшҩы зегьы ма иарбанызаалак алхратә комиссиаҿ. 


  Ахәҭаҷ 18. Аполитикатә партиақәа, ауаажәларратә аидгылақәа рылахәра ареферендумтә комиссиақәа рҿы. 
  Азакәанла ишьақәыргылоу аҵасла арегистрациа зызуу аполитикатә партиа, ауаажәларратә аидгыла азин рымоуп дарҭар ахылаԥшҩык зегьы ма иарбанызаалак ареферендумтә комиссиаҿ. 
  Ахәҭаҷ 19. Ареферендумтә комиссиақәа рзинмчра 
  1. Ихадоу ареферендумтә комиссиа ареферендум аиҿкаараанӡа 40 мшы шагу амассатә информациатә хархәагақәа рыла ( апресса, ателевизиа, арадио) ирыланарҵәоит абри аокругтә ареферендумтә комиссиақәа рсиа, иарбанқәоу изыдҵахаз иашьашәалоу аҵакырадгьылқәа рҿы анапхгара азырур ареферендум армазеира, амҩаԥгара. 
  2. Ареферендум армазеира, аиҿкаара апериодаҿ ихадоу алхратә комиссиа:
  а) Қырҭтәыла аҵакырадгьыл зегь аҟны аконтроль азнауеит абри азакәан иашоу, еижәлантәу анагӡара;
  б) анапхгара азнауеит ареферендум армазеира, аиҿкаара, акоординациа азнауеит аокругтә алхратә комиссиақәа рыуранагӡара;
  г) акомиссиақәа рыбжьара еихнашоит ареферендум аиҿкааразы аҳәынҭқарра ала иоужьу аԥарақәа, аконтроль азнауеит аокругтә комиссиақәа аматериалтә-атехникатә цхыраара;
  д) ишьақәнаргылоит ареферендум армазеира, амҩаԥгара азы иахәҭоу адокументқәа рформа, рыҵәахра аҵас;
  е) иазыӡырҩуеит аҳәынҭқарратә, ауаажәларратә-аполитикатә организациақәа ринформациақәа ареферендум армазеира, амҩаԥгара иадҳәалоу азҵаарақәа рзы;
  в) ишьақәнаргылоит ареферендум алҵшәақәа Қырҭтәыла амасштабла, ирыланарҵәоит ареферендум аҵыхәтәантәи алҵшәақәа;
  з) еилнаргоит ашшыбӷьыцқәа ареферендумтә комиссиақәа аӡбамҭа, анагӡамҭақәа ирызкны, ишьҭнахуеит аҵыхәтәантәи аӡбамҭақәа урҭ рыбжьара.
  3. Аокругтә алхратә комиссиа:
  а) аконтроль азнауеит иашьашәалоу аҵакырадгьылаҿ абри азакәан ииашоу, еижәлантәу анагӡара;
  б) акоординациа азнауеит аокругтә ареферендумтә комиссиақәа русура;
  г) иацхраауеит ареферендумтә зҵаара аилыргара аокругтә алхратә комиссиа ауснагӡатә аҵакырадгьылаҿ;
  д) иазыӡырҩуеит амуниципалитет иашьашәалоу аорганқәа, анаплакқәа, аусбарҭақәа, аорганизациақәа анапхгаҩцәа ринформациақәа ареферендум армазеира, амҩаԥгара иадҳәалоу азҵаарақәа рзы;
  е) аокругтә ареферендумтә комиссиақәа ианаамҭоу иарманшәалоит ареферендумтә биулетенқәа рыла;
  в) ишьақәнаргылоит ареферендум алҵшәақәа аокругтә алхратә комиссиа ауснагӡатә аҵакырадгьылаҿ;
  з) еилнаргоит аокругтә ареферендумтә комиссиақәа аӡбамҭақәа ирыдҳәалоу азҵаарақәа, ишьҭнахуеит иашьашәалоу аӡбамҭақәа. 
  4. Араионтә ареферендумтә комиссиа:
  а) атәылауаҩцәа адырра рынаҭоит абжьыҭара алахәылацәа рсиа иазкны, еилнаргоит арзаҳалқәа асиақәа рҿы иҟоу агхақәа ирызкны, иаӡбоит урҭ рыҟны иақәнагоу аԥсахрақәа ралагалара азҵаара;
  б) (иалхуп);
  г) (иалхуп);
  д) иарманшәалоит абжьыҭаразы иахәҭоу ахыбра, аидчаԥала, ауадақәа рырмазеира;
  е) ареферендум амшаан еиҿнакаауеит абжьыҭара;
  в) ихнаркәшоит ареферендумтә абжьыҭиирҭа алҵшәақәа;
  з) еилнаргоит арзаҳалқәа, ашшыбӷьыцқәа ареферендум армазеира, абжьыҭара аиҿкааратә зҵаарақәа рзы. Ишьҭнахуеит аӡбамҭақәа урҭ ирыхҟьаны. 
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
  Қырҭтәыла 2020 шықәса ԥхынгәымза 15 аоргантә азакәан №6864 - авебдаҟьа, 28.07.2020 ш.

 Ахәҭаҷ 20. Ареферендум еиҿызкаауа ареферендумтә абжьыҭиирҭақәа
  1. Аокругтә алхратә комиссиақәа ареферендум амҩаԥгараанӡа мызкы шагу аҭыԥантәи апрессаҿ ирыладырҵәоит иашьашәалоу аҵакырадгьылаҿ иаԥҵоу ареферендумтә абжьыҭиирҭақәа рсиа аҳәаақәа, абжьыҭиирҭа ареферендумтә комиссиақәа иахьыҟоу аҭыԥ, абжьыҭара аҭыԥқәа разгәаҭарала. 
  2. Аокругтә алхратә комиссиақәа ахымԥадараан ирыԥсахуеит аҳәаақәа ареферендумтә абжьыҭиирҭақәа рыбжьара ма иаԥырҵоит абжьыҭиирҭа ҿыцқәа, абжьыҭиирҭатә ареферендумтә комиссиақәа.
  Ахәҭаҷ 21. Ареферендум алахәылацәа рсиақәа
  1. Ареферендум аиҿкааразы ихархәахоит Қырҭтәыла аоргантә закәан “Қырҭтәыла алхратә кодекс” аҭаххарақәа ирышьашәаланы иаԥҵоу алхҩцәа азеиԥш рсиа.
  2. Иашьашәалоу алхратә комиссиақәа идырманшәалоит атәылауаҩцәа рсиақәа рҿы иақәнагоу аԥсахрақәа ралагалара. 
  3. Абжьыҭиирҭатә алхратә комиссиақәа атәылауаҩцәа рсиақәа иаартны рабадырраз ицәырыргоит ареферендум амҩаԥгараанӡа 10 мшы шагу. 
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
  Ахәҭаҷ 22. Ареферендумтә абиуллетень
  1. Ареферендумтә абиуллетеньаҿ иазгәаҭахароуп атәылауаа ирызку азҵаара ареферендумаз иқәыргылоу азҵаара иадҳәаланы, абри азҵаара аҭак иҟалараны иҟоу авариантқәа: “ааи” - “мап”. 
  2. Ихадоу алхратә комиссиа ишьақәнаргылоит ареферендумтә абиуллетеньқәа рформа, иарманшәалоит иахәҭоу ахыԥхьаӡарала урҭ рырмазеира, абжьыҭара аҟынӡа ҩымш шагу аокругтә алхратә комиссиақәа ирынаҭоит ареферендумтә абиуллетеньқәа. Ахатә аганахьала, аокругтә алхратә комиссиа абиуллетеньқәа абжьыҭара иалагаанӡа 12 сааҭк иахмырԥакәа аокругтә алхратә комиссиақәа рнапы ианнаҵоит. 
  3. Иашьашәалоу акомиссиақәа рзы абиуллетеньқәа анапы рынҵара иазкны аиура-анапы анҵаратә акт ишәақәыргылахоит 2 цыракны алхратә азакәанԥҵарала ишьақәыргылоу аҵасла.
  4. Ареферендумтә абиуллетень, аԥҟаанҵақәа ахәҭазаараан икьыԥхьхоит аҭыԥантәи ауааԥсыра рзы еилыркааша даҽа бызшәалагьы. 
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
  Ахәҭаҷ 23. Абжьыҭара аиҿкаара
  1. Ареферендум амшаан абжьыҭара имҩаԥысуеит 8 сааҭ аҟынтә 20 сааҭынӡа. 
  2. Абжьыҭара еиҿкаахоит ҷыдала иалху ахыбраҿ, иахьеиқәыршәоу иазхаша хыԥхьаӡарала акабинақәа ма ауадақәа ихҩоу абжьыҭаразы. Иҳәаақәҵахоит абиуллетень аҭара аҭыԥ, иргылахоит адчаԥала, улаԥш иҵашәо аҭыԥаҿ иадҵахоит ареферендумаз иқәыргылоу азҵаарақәа ртекст. 
  3. Алхҩы цыԥхьаӡа абжьы иҭииуеит хаҭала. Ареферендумтә абиуллетеньқәа иоунажьуеит абжьыҭиирҭатә алхратә комиссиа алхҩцәа рсиа иашьаҭакны Қырҭтәыла атәылауаҩ ипаспорт (Қырҭтәыла атәылауаҩ ипаспорт) адгалараан. Ареферендумтә абиуллетень аиура алхҩы ишьақәирӷәӷәоит асиаҿ анапаҵаҩрала. 
  4. Убри аҭагылазаашьаан, алхҩы ианилымшоу абжьыҭара аиҿкаара аҭыԥаҿ анеира, уи иҳәарала абжьыҭиирҭатә алхратә комиссиа ирыднаҵоит ахатә ҩ-алахәылак еиҿыркаар абжьыҭара абри алхҩы дахьыҟоу аҭыԥаҿ асиа ацҵа иашьаҭакны, иззы ихархәахоит еиҭаргоу абжьыҭаратә аидчаԥалак. 
  5. Аҭакԥхықәра абжьыҭара иақәнагоу аиҿкааразы рыхәда иқәлоит абжьыҭиирҭатә алхратә комиссиақәа.
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
  Ахәҭаҷ 24. Абжьыҭара
  1. Ареферендумтә абиуллетеньқәа алхҩцәа ихадырҭәаауеит ихҩоу абжьыҭаратә акабинаҿ ма ауадаҿ. Ареферендум алахәыла иҵәаӷәоит абиуллетеньаҿ иарбоу аҭак убри авариант, иарбану дзыдгылоу. 
  2. Алхҩы ила абиуллетень ахарҭәаараан иҟалаӡом абжьыҭара акабинаҿ ма ауадаҿ даҽа хаҿык иҟазаара. Алхҩы, дарбану измам абиуллетень ихьыԥшымкәа ахарҭәаара алшара, илшоит акабинаҿ ма ауадаҿ диԥхьар даҽа алхҩык, алхратә комиссиа алахәыла ида. 
  3. Ихарҭәаау абиуллетень абжьыҭара ыҟанаҵ хаҭала иҭаижьуеит абжьыҭаратә аидчаԥалаҿ. 
  Ахәҭаҷ 25. Абжьыҭара алҵшәақәа рыԥхьаӡара алхратә абжьыҭиирҭаҿ
  1. Абжьыҭара алҵшәақәа рыԥхьаӡара иҟалоит алхратә абжьыҭиирҭақәа ирыхәаԥшны абжьыҭиирҭатә алхратә комиссиақәа рыла.  Абжьыҭара иалгеит ҳәа рылаҳәара ашьҭахь абжьыҭиирҭатә алхратә комиссиақәа ирыԥхьаӡоит рхы иадмырхәаз абиуллетеньқәа.
  2. Абжьыҭиирҭатә алхратә комиссиа алхҩцәа азеиԥш, ҷыдалатәи рсиақәа ирышьаҭакны ишьақәнаргылоит алхҩцәа рхыԥхьаӡара, мацара алхҩцәа рсиақәа рҿы анапаҵаҩымҭақәа ирыхәаԥшны - абжьыҭара алахәыла алхҩцәа азеиԥш рхыԥхьаӡара. 
  3. Абри ахыԥхьаӡарақәа рышьақәыргылара ашьҭахь иаартхоит алхратә адчаԥалақәа. Абиуллетеньқәа рыԥхьаӡара иҟалоит Қырҭтәыла аоргантә закәан “Қырҭтәыла алхратә кодекс” иашьашәаланы. 
  4. Абжьыҭиирҭатә алхратә комиссиа алхратә аидчаԥалақәа рҿы иҟоу абиуллетеньқәа ирышьаҭакны ишьақәнаргылоит:
  а) убри алхҩцәа рхыԥхьаӡара, иарбанқәоу абжьы зҭииз ареферендумаз иқәыргылоу азҵаара иҵоураны аӡбаразы;
  б) убри алхҩцәа рхыԥхьаӡара, иарбанқәоу абжьы зҭииз иаҿагыланы;
  г) иаԥыхуп ҳәа иԥхьаӡоу абиуллетеньқәа рхыԥхьаӡара. 
  5. Иаԥыхуп ҳәа иԥхьаӡоуп ишьықәыргылам абиуллетеньқәа, иара убас абиуллетеньқәа, иахьыҵәаӷәоу аҭак аҩвариантгьы ма акгьы иҵәаӷәам. Ареферендумтә абиуллетень аҵабырграҿ агәыҩбараан азҵаара абжьыҭарала иаӡбоит абжьыҭиирҭатә алхратә комиссиа. 
  6. Абжьыҭиирҭатә алхратә комиссиа абжьы аԥхьаӡара алҵшәақәа аанҿасрада еилнаргоит ахатә аилатәараҿ, ишьақәнаргылоит аԥҟаанҵа. Аԥҟаанҵаҿы иазгәаҭахоит:
  а) алхратә округ аномер, ахьӡ; ареферендумтә абжьыҭиирҭа аномер;
  б) ареферендум ахьӡ;
  г) абжьыҭиирҭатә ареферендумтә комиссиа амҳәыр, арегистаторцәа рымҳәырқәа рномер;
  д) азеиԥш асиаҿ алхҩцәа рхыԥхьаӡара;
  е) ҷыдалатәи асиаҿ алхҩцәа рхыԥхьаӡара;
  в) алхҩцәа азеиԥш рхыԥхьаӡара (азеиԥш, ҷыдалатәи асиақәа рҿы алхҩцәа азеиԥш рхыԥхьаӡара аицҵалыҵ);
  з) ареферендум иалахәу алхҩцәа азеиԥш рхыԥхьаӡара (асиақәа рҿы анапаҵаҩымҭақәа ирыхәаԥшны);
  ҭ) ироуз ареферендумтә абиуллетеньқәа рхыԥхьаӡара;
  и) рхы иадмырхәаз ареферендумтә абиуллетеньқәа рхыԥхьаӡара;
  к) иԥхасҭахаз ареферендумтә абиуллетеньқәа рхыԥхьаӡара;
  л) иаԥыхуп ҳәа иԥхьаӡоу ареферендумтә абиуллетеньқәа рхыԥхьаӡара;
  м) убри алхҩцәа рхыԥхьаӡара, иарбанқәоу абжьы зҭииз ареферендумаз иқәыргылоу азҵаара иҵоураны аӡбараз;
  н) убри алхҩцәа рхыԥхьаӡара, иарбанқәоу абжьы зҭииз иаҿагыланы;
  о) аԥҟаанҵа аиқәыршәара аамҭа, арыцхә;
  п) аԥҟаанҵа убри адыррақәа, иарбанқәоу ирықәшаҳаҭым акомиссиа алахәыла (абри аҭаҩымҭа акомиссиа алахәыла иҟаиҵоит аграфаҿы “Еиуеиҧшым агәаанагара” , инапы аҵаиҩуеит уи);
  ж) аԥҟаанҵа арегистрациатә номер, арегистрациа арыцхә, аамҭа (иазгәаҭахоит аԥҟаанҵа аҭараан).
  7. Аԥҟаанҵа рнапы аҵарҩуеит абжьыҭиирҭатә алхратә комиссиа ахантәаҩы, ахантәаҩы ихаҭыҧуаҩ, ахаҭыҧуаҩ, алахәылацәа. Аԥҟаанҵа, иԥхьаӡоу абиуллетеньқәа ишьҭхоит иашьашәалоу аокругтә алхратә комиссиахь алхратә азакәанԥҵарала ишьақәыргылоу аҵасла.
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
  Ахәҭаҷ 26. Ареферендум алҵшәақәа рышьақәыргылара алхратә округқәа ирыхәаԥшны 
  1. Аокругтә алхратә комиссиақәа рхатә аилатәараҿ ишьақәдыргылоит ареферендум алҵшәақәа абжьыҭиирҭатә алхратә комиссиақәа рҟынтәи ироуз аԥҟаанҵақәа ирышьаҭакны, изызкны аокругтә алхратә комиссиақәа ишьақәдыргылоит аԥҟаанҵа. Аԥҟаанҵаҿы иазгәаҭахоит:
  а) алхратә аокруг аномер, ахьӡ;
  б) ареферендум ахьӡ;
  г) ареферендум арыцхә;
  д) алхҩцәа азеиԥш рхыԥхьаӡара алхратә аԥҟаанҵаҿы;
  е) ареферендум иалахәу алхҩцәа азеиԥш рхыԥхьаӡара алхратә аԥҟаанҵаҿы;
  в) ироуз ареферендумтә абиуллетеньқәа рхыԥхьаӡара;
  з) рхы иадмырхәаз ареферендумтә абиуллетеньқәа рхыԥхьаӡара;
  ҭ) иԥхасҭахаз ареферендумтә абиуллетеньқәа рхыԥхьаӡара;
  и) иаԥыхуп ҳәа иԥхьаӡоу ареферендумтә абиуллетеньқәа рхыԥхьаӡара;
  к) убри алхҩцәа рхыԥхьаӡара, иарбанқәоу абжьы зҭииз ареферендумаз иқәыргылоу азҵаара иҵоураны аӡбараз;
  л) убри алхҩцәа рхыԥхьаӡара, иарбанқәоу абжьы зҭииз иаҿагыланы;
  м) аԥҟаанҵа убри адыррақәа, иарбанқәоу ирықәшаҳаҭым акомиссиа алахәыла (абри аҭаҩымҭа акомиссиа алахәыла иҟаиҵоит аграфаҿы “Еиуеиҧшым агәаанагара”, инапы аҵаиҩуеит уи);
  н) аԥҟаанҵа арегистрациатә номер, арегистрациа арыцхә (иазгәаҭахоит аԥҟаанҵа аҭараан). 
  1¹. Аԥҟаанҵа рнапы аҵарҩуеит аокругтә алхратә комиссиа ахантәаҩы, ахантәаҩы ихаҭыҧуаҩ, ахаҭыҧуаҩ, алахәылацәа.
  1². Аԥҟаанҵа ишьҭхоит ихадоу алхратә комиссиахь алхратә азакәанԥҵарала ишьақәыргылоу аҵасла.
  2. Алхратә абжьыҭиирҭақәа ирыхәаԥшны ирыҭоу ареферендумтә абиуллетеньқәа иҵәахуп аокругтә алхратә комиссиақәа рҿы ареферендум алҵшәақәа аофициалла рыларҵәараанӡа. Аокругтә алхратә комиссиа еилнаргоит аокругтә абжьыҭиирҭаҿ абри азакәан имҽыӷны аилагара аҭагылазаашьақәа, ахатә агәаанагарақәа ареферендум алҵшәақәа иаԥыхуп ҳәа аԥхьаӡара иазкны аанҿасрада иаднагалоит ихадоу алхратә комиссиа. Ашшыбӷьыц абри азакәан аилагара иазкны аокругтә алхратә комиссиа иҟалар алшоит иадгалахар ареферендум аиҿкаара анаҩстәи амш иахмырԥакәа; уи убри аҩбатәи амшаанҵәҟьа еилнаргароуп, ахатә агәаанагара анаҩстәи амш иахмырԥакәа иаднагалар ихадоу алхратә комиссиа.
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
  Ахәҭаҷ 27. Ареферендум алҵшәақәа реицҵара
  1. Ихадоу алхратә комиссиа ахатә аилатәараҿ аокругтә алхратә комиссиақәа рҟынтәи ироуз аԥҟаанҵақәа ирышьаҭакны ишьақәнаргылоит ареферендум алҵшәақәа.
  2. Ихадоу алхратә комиссиа азинмчра амоуп иаԥыхуп ҳәа иаԥхьаӡар ареферендум алҵшәақәа убри абжьыҭиирҭақәа рҿы, иахьыҟалаз абри азакәан имҽыӷны аилагара. Абри азҵаара ихадоу алхратә комиссиа еилнаргароуп ареферендум аиҿкаара аҟынтә 5 мшы иахмырԥакәа. Абри ареферендумтә абжьыҭиирҭақәа рҟынтәи ироуз адыррақәа ареферендум алҵшәақәа реицҵараан иԥхьаӡахаӡом. 
  3. Ихадоу алхратә комиссиа аилатәараҿ еиқәыршәахоит аԥҟаанҵа. Аԥҟаанҵаҿы иазгәаҭахоит:
  а) алхҩцәа азеиԥш рхыԥхьаӡара;
  б) ареферендум иалахәу алхҩцәа рхыԥхьаӡара;
  г) иаԥыхуп ҳәа иԥхьаӡоу ареферендумтә абиуллетеньқәа рхыԥхьаӡара;
  д) убри алхҩцәа рхыԥхьаӡара, иарбанқәоу абжьы зҭииз ареферендумаз иқәыргылоу азҵаара иҵоураны аӡбараз;
  е) убри алхҩцәа рхыԥхьаӡара, иарбанқәоу абжьы зҭииз иаҿагыланы;
  в) аԥҟаанҵа аиқәыршәара аамҭа, арыцхә.
  3¹. Аԥҟаанҵа рнапы аҵарҩуеит ихадоу алхратә комиссиа ахантәаҩы, ахантәаҩы ихаҭыҧуаҩ, ахаҭыҧуаҩ, алахәылацәа. Аԥҟаанҵа аанҿасрада ишьҭхоит Қырҭтәыла апрезидент иахь.
  4. Ихадоу алхратә комиссиа ареферендум алҵшәақәа ирыланарҵәоит аинформациатә хархәагақәа рыла (апресса, ателевизиа, арадио) аԥҟаанҵа аиқәыршәара аҟынтә хымш аҿҳәара аҩныҵҟа. 
  5. Ареферендумаз иқәыргылоу азҵаара идкылоуп ҳәа иԥхьаӡахоит, уи иҵоураны аӡбара абжьы арҭазара абжьыҭара иалахәу абжа еиҳаны. 
  6. (Иалхуп).
  7. Иаарԥшхар, ареферендум аҵыхәтәантәи алҵшәақәа анырра рзура ишрылшоз убри алхратә аокруг алхҩцәа, иарбанқәоу аокругтә, ихадоу алхратә комиссиақәа ареферендум алҵшәақәа иаԥыхуп ҳәа изыԥхьаӡаз, ихадоу алхратә комиссиа азинмчра амоуп 2 мчыбжьык аҿҳәара аҩныҵҟа иашьашәалоу акомиссиақәа ирыднаҵар аҩынтәтәи абжьыҭара аиҿкаара.
  Қырҭтәыла 2007 шықәса жьҭаарамза 22 аоргантә азакәан №5498 - ССМI, №39, 22.07.2007 ш., ахәҭаҷ 369
  Ахәҭаҷ 28. Ареферендум аӡбамҭа амчра аиура
 1. Ареферендум аԥҵәара аҟынтә ареферендум алҵшәақәа рыларҵәараанӡа азин ыҟаӡам ареферендумтә азҵаараз аӡбамҭа ашьҭыхра.
  2. Ареферендум иалҵшәаны ишьҭыху аӡбамҭа амчрахь ииасуеит уи рыларҵәара амш аҟынтә, иамоуп аиуристтә мчы, иҵыхәтәантәиуп. Ареферендум алҵшәақәа ирымоуп ишиашоу аускратә мчы. 
  3. Қырҭтәыла азакәанԥҵаратә, анагӡаратә аиҳабыра иауалԥшьоуп ареферендум алҵшәақәа ирылҵшәаны мызкы аҩныҵҟа аишьашәаларахь иаанагар Қырҭтәыла азакәанԥҵара, даҽа актқәак. 
  4. Ареферендум иалҵшәаны ишьҭыху аӡбамҭа аԥсахра ма ақәхра алшара ыҟоуп мацара ареферендумла. 
  5. Ареферендум алҵшәақәа иаԥыхуп ҳәа аԥхьаӡара азин амоуп Қырҭтәыла аконституциатә аӡбарҭа азакәанла ишьақәыргылоу аҵасла. 
  Ахәҭаҷ 28¹. Ареферендум аконституциалра иадҳәалоу аимак аилыргара
  Ареферендум аҭыԥ иқәызҵоу анорма, абри анорма иашьаҭакны имҩаԥгатәу ма имҩаԥгоу ареферендум аконституциалра иадҳәалоу аимак Қырҭтәыла апрезидент, Қырҭтәыла апарламент алахәылацәа ианеиҵаха акы ахәбатәи ма Қырҭтәыла жәлар рыхьчаҩ ишшыбӷьыц иашьаҭакны, аоргантә закәанла ишьақәыргылоу аҵасла еилнаргоит Қырҭтәыла аконституциатә аӡбарҭа.
  Қырҭтәыла 2018 шықәса ԥхынгәымза 21 аоргантә азакәан №3267 - авебдаҟьа, 13.08.2018 ш.
  Ахәҭаҷ 29. Аҭакԥхықәра ареферендум иазкны азакәан аилагаразы 
  Аҭакԥхықәра ареферендум иазкны Қырҭтәыла азакәан аилагаразы иҳәаақәҵахоит Қырҭтәыла аус зуа азакәанԥҵарала. 


  Ахәҭаҷ 30. 2015 шықәса мшаԥымза 1 аҟынӡа аӡбарҭа ала аусуралшара змам ҳәа иԥхьаӡоу ахаҿқәа ирыдҳәалоу азинтә амҩақәҵара еиҭасуа апериодаҿ
  Ахаҿы, дарбану 2015 шықәса мшаԥымза 1 аҟынӡа аӡбарҭа аусуралшара змам ҳәа иаԥхьаӡаз, дарбану астационараҿ иҭыԥырку, имаӡам ареферендуми аплебисцити аҟны аҽалархәра азин.
  Қырҭтәыла 2015 шықәса хәажәкырамза 20 аоргантә азакәан №3403 - авебдаҟьа, 31.03.2015 ш.
  Ахәҭаҷ 31. Абри азакәан а-3-тәи ахәҭаҷ 1¹ апункт, а-4-тәи ахәҭаҷ 1¹ апункт аусура аҿҳәара 
  Абри азакәан а-3-тәи ахәҭаҷ 1¹ апункт, а-4-тәи ахәҭаҷ 1¹ апункт аусура иалагарц “Қырҭтәыла аконституциаҿ аԥсахра алагалара иазкны” Қырҭтәыла 2017 шықәса абҵарамза 13 №1324 аконсультациатә закәан аусура алагара аҟынтә 12 шықәса рыҩныҵҟа.
  Қырҭтәыла 2018 шықәса ԥхынгәымза 21 аоргантә азакәан №3267 - авебдаҟьа, 13.08.2018 ш.

  Қырҭтәыла апрезидент
  Едуард Шеварднаӡе.
  Қарҭ,

